
	1. ՀՀ ֆինանսների նախարարություն
	06․03․2026

	
	N 01.1/34-3/4236-2026

	ՀՀ տարածքային կառավարման և ենթակառուցվածքների նախարարության 11.02.2026թ. N ԴԽ/4477-2026 գրությամբ ներկայացված՝ «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk221202445]Նախագծով առաջարկվում է ՀՀ սեփականություն հանդիսացող Երևան, Կենտրոն Թումանյան փողոց 54 և Մաշտոցի պողոտա 46 շինություն հասցեում գտնվող շենքից 1050 քառ. մետր ընդհանուր մակերեսով ոչ բնակելի տարածքն անժամկետ անհատույց օգտագործման իրավունքով ամրացնել «Ա. Սպենդիարյանի անվան օպերայի և բալետի ազգային ակադեմիական թատրոն» պետական ոչ առևտրային կազմակերպությանը (այսուհետ՝ ՊՈԱԿ): 
Նախագծի հիմնավորմամբ բացահայտված չի, որ Նախագծում նշված գույքի անհատույց տրամադրումն այդ գույքի կառավարման տեսանկյունից լավագույն լուծումն է՝ հաշվի առնելով վերջինիս դիրքն ու արժեքը, և արդյոք առկա չէ վերը նշված ՊՈԱԿ-ին տարածք տրամադրելու այլընտրանքային  լուծումներ:
Միաժամանակ, առաջարկում ենք Նախագծի 1-ին կետում սահմանել հանձնվող գույքի արժեքը, ինչպես նաև ներկայացնել տեղեկատվություն՝ անշարժ գույքի հետագա պահպանման ծախսերի վերաբերյալ:
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	[bookmark: _GoBack]«Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ը հայտնել է, որ տարածքը մինչ Օպերա-Քլաբ ՍՊԸ-ին վարձակալությամբ տրամադրելը անհատույց օգտագործման իրավունքով ամրացված է եղել Կազմակերպությանը և տարածքի վերադարձը թատրոնին կտա մշակութային խնդիրները լուծելու մեծ հնարավորություն, ինչպես նաև կկազմակերպվի ակադեմիական թատրոնի բնականոն աշխատանքը, որը ներկայումս խիստ կարիք ունի տարածքի։


	2․ Կադաստրի կոմիտե
	19․02․2026թ․

	
	N ՍԹ/3040-2026

	Հիմք ընդունելով ՀՀ տարածքային կառավարման և ենթակառուցվածքների նախարարության 2026 թվականի փետրվարի 11-ի N ԴԽ//4477-2026 գրությունը՝«Անշարժ գույք անհատույց օգտագործման իրավունքով ամրացնելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Առաջարկում ենք Նախագծի 2-րդ կետով նախատեսվող համաձայնագրին կից որպես անբաժանելի մաս ներկայացել նաև «Ա. Սպենդիարյանի անվան օպերայի և բալետի ազգային ակադեմիական թատրոն» պետական ոչ առևտրային կազմակերպությանը անժամկետ անհատույց օգտագործման իրավունքով ամրացվող՝ ՀՀ, քաղաք Երևան, Կենտրոն վ/շ, Թումանյան փողոց, 54 և Մաշտոցի պողոտա, 46 շինություն հասցեում գտնվող շենքից 1,050 քմ ընդհանուր մակերեսով տարածքի հատակագիծը՝ կազմված ՀՀ օրենսդրության պահանջներին համապատասխան:
	Ընդունվել է, հատակագիծը կցված է։

	3․ ՀՀ կրթության, գիտության, մշակույթի և սպորտի նախարարությունը
	16․02․2025թ․

	
	N  01/20.1/4650-2026

	ՀՀ կրթության, գիտության, մշակույթի և սպորտի նախարարությունը քննարկել է «Անշարժ գույք անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագիծը և իր իրավասության շրջանակում առաջարկություններ ու դիտողություններ չունի:



